REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA SUPREME

AA.Nr.62/2025

GJYKATA SUPREME E KOSOVES-kolegji i pérbéré nga gjyqtarét: Ragip Namani
kryetar, Rrustem Thaqi dhe Lumni Sallauka anétaré, duke vendosur lidhur me ankesén e
subjektit politik: Lévizja Vetévendosje (LVV) me seli né Prishting, té paraqitur kundér
vendimit té Panelit Zgjedhor pér Ankesa dhe Parashtresa (PZAP), Anr.641/2025, té datés
19.03.2025, pér shpalljen e rezultateve pérfundimtare pér Zgjedhjet e Pérgjithshme pér
Kuvendin e Republikés sé Kosovés, té mbajtura mé daté 09.02.2025, né seancén e mbajtur mé
daté 25.03.2025, merr kété:

AKTGIYKIM

Refuzohet e pathemelté ankesa e parashtruar nga subjekti politik Lévizja Vetévendosje
(LVV), me seli né Prishtinég, kundér vendimit té Panelit Zgjedhor pér Ankesa dhe Parashtresa
(PZAP), Anr.641/2025, té datés 19.03.2025.

Arsyetim

Me vendimin e Panelit Zgjedhor pér Ankesa dhe Parashtresa (PZAP), Anr.641/2025, té
datés 19.03.2025, éshté vendosur: REFUZOHET e pabazuar ankesa A.nr.641/2025, té datés
17.03.2025 e subjektit politik: Lévizja Vetévendosje (LVV) me seli né Prishting, e paragitur
kundér vendimit té Komisionit Qendror té Zgjedhjeve (KQZ) me seli né Prishting, Nr.01/727-
2025, té datés 15 Mars 2025, pér shpalljen e rezultateve pérfundimtare pér Zgjedhjet e
Pérgjithshme pér Kuvendin e Republikés sé Kosovés té datés 09.02.2025, me té cilén ka
kérkuar qé té anulohen rezultatet e votimit me posté pér subjektin politik Lidhja Demokratike
e Kosovés dhe kandidatét e saj, gjithsej 18933 vota dhe kéto vota té largohen nga rezultatet
pérfundimtare té zgjedhjeve, ta urdhérojé KQZ-né qé té pérsérisé votimin me posté né térési si
dhe ti largoj nga lista e kandidatéve té subjektit politik LDK kandidatét té cekur me emér e
mbiemér né arsyetimin e késaj ankese, pér shkak t& manipulimit me vota té ardhura me posté
dhe té mos e lejojé subjektin politik LDK ti zévendésoj kandidatét e larguar.

Kundér kétij vendimi, subjekti politik Lévizja Vetévendosje (LVV) me seli né
Prishtiné, ka paragitur ankesé né Gjykatén Supreme, me té cilén e konteston ligjshmériné e tij,
pér shkak se: vendimi éshté nxjerré né kundérshtim me dispozitat pérkatése té LZP-sé,
vértetimin e gabuar dhe jo té ploté té gjendjes faktike, dhe shkeljes sé té drejtés materiale, duke



propozuar gé té: I. APROVOHET ankesa e subjektit politik LVV, parashtruar prané késaj
gjykate mé daté 19.03.2025, II. ANULOHEN rezultatet e votimit me posté pér subjektin politik
LDK dhe kandidatét e saj, gjithsej 18933 vota dhe kéto vota té largohen nga rezultatet
pérfundimtare té zgjedhjeve, 111) Té urdhérojé KQZ-né qé té pérsérisé votimin me posté dhe
I\V) Té urdhérojé PZAP qé té largoj nga lista kandidatét e subjektit politik LDK, té cekura me
emér e mbiemér né arsyetimin e késaj ankese, pér shkak t& manipulimit me vota té ardhura me
posté dhe té mos e lejojé subjektin politik LDK ti zévendésoj kandidatét e larguar.

PZAP, né pérgjigje né ankesén e paragitur kundér vendimit té atakuar, i konteston né
térési théniet ankimore duke shtuar se mbeten né térési prané vendimit té kundérshtuar, i cili
éshté né térési né pajtim me Ligjin Nr.08/L-228 pér Zgjedhjet e Pérgjithshme né Republikén e
Kosovés dhe propozon gé ankesa e subjektit politik: Lévizja Vetévendosje (LVV) me seli né
Prishting, té refuzohet si e pabazuar, ndérsa té vértetohet vendimi Anr.641/2025, té datés
19.03.2025.

Gjykata Supreme e Kosovés e vierésoi ligjshmériné e vendimit té kontestuar, né kuptim
té pretendimeve ankimore, pérgjigjes né ankesé, dhe pas shgyrtimit edhe té shkresave té 1éndés,
gjeti se:

Ankesa éshté e pathemelté.

Nga shkresat e 1éndés rezulton se mé daté 17.03.2025, PZAP-i, ka pranuar ankesén me
numér Anr.641/2025, nga subjekti politik: Lévizja Vetévendosje (LVV), me seli né Prishting,
kundér vendimit té Komisionit Qendror té Zgjedhjeve (KQZ), me seli né Prishting, nr.01/727-
2025, té datés 15.03.2025, pér shpalljen e rezultateve pérfundimtare pér Zgjedhjet e
Pérgjithshme pér Kuvendin e Republikés sé Kosovés, té mbajtura mé daté 09.02.2025.

Mé daté 17.03.2025, PZAP-i, njoftoi Komisionin Qendror té Zgjedhjeve (KQZ), pér
ankesén e paraqgitur kundér tyre, duke i dérguar kérkesé pér pérgjigje.

Né pérgjigje né ankesé té paragitur mé daté 18.03.2025, nga Komisioni Qendror i
Zgjedhjeve (KQ2Z), theksohet se: Periudha e regjistrimit té votuesve jashté Kosovés pér
Zgjedhjet pér Kuvendin e Kosovés té mbajtura mé daté 9 shkurt 2025, ka filluar mé daté 29
gusht 2024 dhe ka pérfunduar mé daté 26 dhjetor 2024. Shtetasit me té drejté vote gé jetojné
jashté Kosovés, mund té aplikonin pér regjistrim si votues jashté Kosovés pérmes platformés
elektronike pér regjistrim té votuesve jashté Kosovés (https://diaspora.kgz-ks.org) dhe duke
dérguar kérkesén pér regjistrim pérmes postés, né kutiné postare té KQZ, né Prishtiné. Pérgjaté
késaj periudhe té regjistrimit Divizioni pér Shérbim Votues (DSHV) ka shqyrtuar 124,170
kérkesa pér regjistrim pér votim jashté Kosovés, kérkesat jané shqyrtuar né pajtim me kriteret
e pércaktuara né Rregulloren Zgjedhore nr.17/2024 pér regjistrim dhe Votimin jashté Kosovés.
Pérgjaté periudhés sé regjistrimit éshté vérejtur pérdorimi i té njéjtés email adresé nga persona
té ndryshém. Andaj, mé daté 11 dhjetor 2024, KQZ ka miratuar Procedurat Standarde té
Veprimit pér Regjistrimin dhe Votimin Jashté Kosovés si dhe vlerésimin e Pakove me
Fletévotime, e cila parasheh kufizimin maksimal prej 4 (katér kérkesa pér regjistrim nga e njéjta
adresé email, pér té cilén jané béré konfigurimet e nevojshme nga Divizioni i TIZ-sé. Pér
votuesit té cilét jané regjistruar para datés sé nxjerrjes sé Procedurave Standarde, DSHV ka

béré verifikimin e votuesve, votuesit jané kontaktuar pérmes telefonit dhe éshté siguruar gé ata
posedojné déftesén e regjistrimit, si dhe jané kérkuar t€ dhénat pér verifikim me ¢’rast DSHV,
ka béré aprovimin e kérkesave apo té njéjtat i ka anuluar. Lidhur me pérdorimin e numrit unik
ka theksuar se DSHV ka verifikuar kéto té dhéna edhe me té dhénat e tjera personale, ndérsa
pérdorimit té numrit té telefonit ka theksuar se rregullorja nuk ka pércaktuar ndonjé kufizim sa
I pérket numrit té telefonit, pér votuesit jashté Kosovés.

Tutje theksohet se, pas pérfundimit té periudhés sé regjistrimit, shqyrtimi i
aplikacioneve pér regjistrim éshté béré deri mé datén 28 dhjetor né orén 15:55, rrjedhimisht
KQZ ka pranuar kundérshtimet administrative pér procesin e regjistrimit deri mé daté
29.12.2024 né ora 15:55. Gjaté periudhés sé kundérshtimit, jané aprovuar 21 kérkesa pér
kundérshtim administrativ té votuesve, té cilét ishin refuzuar dhe té cilét jané aprovuar gjaté
periudhés sé regjistrimit, jané aprovuar po ashtu 151 kérkesa pér anulimin e regjistrimit dhe
kthimin né listén e votuesve brenda Kosovés si dhe jané hedhur si té palejuara 179
kundérshtime. KQZ mé daté 30 dhjetor 2024, ka marré vendim pér aprovimin e 137 kérkesave
pér kundérshtim té cilat kishin dérguar déshmité gjaté kundérshtimit, né mungeseé té cilave ishin
refuzuar gjaté shqyrtimit té aplikimeve pér refuzim. | pakénaqur me vendimin e KQZ-sg, njé
votues ka parashtruar ankesé né PZAP mé daté 30.12.2024, dhe PZAP mé daté 03.01.2025 ka
marré vendim pér refuzimin e ankesés. KQZ, mé daté 04.01.2025, me vendimin numér 01/19-
2025, ka certifikuar Listén e Pérfundimtare té VVotuesve pér Zgjedhjet pér Kuvendin e Kosovés
2025, gé jané mbajtur mé daté 9 shkurt 2025.

Lidhur me pretendimin ku thuhet shtetasi D.TH deklaron se nuk ka votuar, ajo gé mund

té thuhet éshté se KQZ nuk publikon dhe nuk e vé né dispozicion listén e atyre gé kané votuar
ose jo. | njéjtin shtetas ka aplikuar pér regjistrim pérmes email adresés. KQZ né kété email
adresé i ka dérguar déftesén e regjistrimit dhe fletévotimin me udhézimet pér votim. Té dhénat
dhe déshmité e regjistrimit jané bashkangjitur me kété pérgjigje, si prové 1. Gjaté vlerésimit té
zarfeve me fletévotime té pranuara pérmes postés, rezulton se i njéjti ka votuar dhe né zarf ka
bashkangjitur déftesén e regjistrimit té pranuar né email adresén d....
Né vazhdim té pérgjigjes sé KQZ-sé, theksohet se gjaté periudhés sé votimit, nga kutia postare
jané térhequr gjithsej 68,715 zarfe. Mé daté 9 shkurt 2025, ka filluar vlerésimi i zarfeve me
fletévotime dhe me 24 shkurt 2025 ka pérfunduar procesi i vlerésimit té zarfeve. Nga gjithsej
68,712 zarfe té pranuara, 63,667 zarfe jané aprovuar (té gjitha zarfe té aprovuara kané
pérmbushur kriteret e pércaktuara né nenin 18 té Rregullores Zgjedhore 14/2024, Qendra e
Numérimit dhe Rezultateve), 4,898 zarfe jané refuzuar dhe 150 zarfe kané mbérritur gabimisht
né adresén e kutisé postare té KQZ-sé. Ndérsa lidhur me pretendimet e ngritura né lidhje me
parregullsité e evidentuara mbi ményrén e plotésimit té fletévotimeve, specifikisht pér sa i
pérket numrave té kandidatéve té shénjuar né ményreé té pérgendruar, formés sé fletévotimeve,
si dhe formés sé shénjimit té fletévotimeve, té cilat sipas parashtruesit té ankesés mund té
ngjasojné me votimin kolektiv té personave té tjeré né emér té votuesve dhe jo me votimin
individual, déshirojmé té sqarojmé se, sipas nenit 16 té Rregullores Nr. 12/2024, i cili rregullon
“Votimin, Numérimin né Vendvotim dhe Menaxhimin e Vendvotimit”, njé vote do té
konsiderohet e vlefshme kur ajo éshté e shénjuar pér vetém njé subjekt politik dhe ku géllimi i
votuesit shté i garté dhe i kuptueshém.

PZAP, pasi qé shqyrtoj pretendimet né ankesé té LVV, pérgjigjen né ankesé té KQZ si
dhe té gjitha shkresat e I1éndés né kuptim té nenit 117 paragraf 3 té LZP-sé, konstatoi se ankesa
éshté e pabazuar dhe vendosi si né dispozitiv té aktvendimit té saj.

PZAP, né arsyetim té vendimit té saj ndér té tjera ka theksuar se: Pretendimet e
parashtruesit té ankesés se kané identifikuar parregullsi lidhur me procesin e votimit pérmes
postés, PZAP-i, i vlerésoi té pabazuara. Parashtruesi i ankesés kérkon gé té anulohet rezultati i
votimit me posté té cilat i ka marré subjekti politik Lidhja Demokratike e Kosovés dhe
kandidatét e saj, ndérsa né raport me kéto pretendime né ankesé me asnjé prove bindése nuk i
ka déshmuar se mbi cilat shkage e kérkon njé gjé té till&, pasi gé anulimi i rezultatit té votimit
me posté dhe pérséritja e votimit me posté duhet té mbéshtetet né déshmi té qgarta pér
manipulim, qofté me rastin e dorézimit, apo me rastin e numérimit, e té cilat shkage
parashtruesi i ankesés ka déshtuar gé ti argumenton. Prandaj lidhur me kété ¢éshtje PZAP-i,
ankesén e tillé té parashtruar e konsideron si té pérgjithésuar dhe té pa bazuar né dispozitat
ligjore té Ligjit pér Zgjedhjet e Pérgjithshme né Republikén e Kosovés.

Lidhur me pretendimet ankimore té subjektit politik ankues theksohet se: Pretendimet
e parashtruesit té ankesés se né listén e votuesve jashté vendit jané té regjistruar persona me e-
mail adresa gé jané pérdorur shumé heré, gjegjésisht ka pasur parregullsi gjaté regjistrimit té
tyre, Paneli gjeti se ky pretendim ankimor nuk géndron pér faktin se sipas procedurave
standarde té veprimit pér regjistrimin dhe votimin jashté Kosovés si dhe vlerésimin e pakove
me fletévotime e cila proceduré parasheh kufizimin maksimal me katér kérkesa pér regjistrim
nga e njéjta e-mail adresé, andaj pas miratimit té procedurés Divizioni i teknologjisé
Informative Zgjedhore, né KQZ, ka béré konfigurimin né sistemin elektronik dhe ka kufizuar
pérdorimin e njé adresé e-mail jo mé shumé se katér heré, por jo nga i njéjti person. Pra sipas
késaj procedure edhe nése éshté tentuar té votohet mé shumé se katér heré nga e njéjta e-mail
adresé sipas kétij konfigurimi nuk i ka pranuar kérkesat e tilla. Késhtu, paneli ka gjetur se
procesi i regjistrimi té votuesve jashté Kosoveés ka kaluar népér disa faza, kéta votues fillimisht
kané aplikuar né ményré té rregullt pér tu regjistruar si votues jashté Kosovés, me pastaj
pranimi dhe evidentimi i kérkesave pér regjistrim si dhe procesi i konfirmimit dhe
kundérshtimit té listés sé votuesve jashté Kosovés nga ana e KQZ. Késhtu gé kéta votues i kané
kaluar té gjitha kéto faza té regjistrimit dhe kané pasur dy mundési pér tu pajisur me fletévotim:
gofté pérmes e-mailit né adresén elektronike té cilén adresé e kané dhéné votuesit gjaté
periudhés pér regjistrim ose duke e shkarkuar fletévotimin nga web fagja e KQZ. Pastaj dérgimi
i kétyre éshté béré né dy forma: pérmes dérgesés né kuti postare jashté Kosovés ose pérmes
dérgimit ne posté né Kosové. Andaj i gjithé ky proces, pérkatésisht té gjitha dérgesat i jané
nénshtruar verifikimit, observimit dhe konfirmimit té gjitha dérgesave nga ana e KQZ-sé.
Andaj duke pas parasysh té lartcekurat konkludohet se ka gené e lejuar té pérdoret njé e-mail
adresé deri né katér heré, por jo nga personi i njéjté, atéheré nuk mund té flitet pér raste té
orkestruara gqé kontaminojné procesin e votimit.

Ndérsa sa i pérket pretendimit tjetér ankimor se personi i quajtur me té dhéna si né
ankesé, se ky person edhe pse pretendon se nuk ka votuar emri i tij éshté gjendur né listén e

atyre gé kané e votuar. Paneli né bazé té provave té bashkéngjitura ka gjetur se ky person ka

aplikuar pér regjistrim si votues jashté Kosove pérmes e-mail adresés, dhe nga ana e KQZ-sé
té njéjtit né kété adresé i &shté dérguar déftesa e regjistrimit dhe fletévotimi me udhézimet pér
votim, andaj né bazé té késaj narrative nuk pasur mundési gé askush tjetér té votoj pérmes e-
mail-it e tij né emér té tij. Sa i pérket pretendimit ankimor se ka gené njé grup personash té
cilat kané manipuluar me votat e personave té cilét jetojné jashté vendit duke votuar né emér
té kétyre personave dhe duke pérdorur shenjat e votimit : 0, V, X, U, nga lapsi i njéjté, ngjyra
dhe dora e njéjté, sipas panelit ky pretendim éshté vetém supozim dhe i pa mbéshtetur né ndonjé
prové konkrete qé déshmon kété. Duhet pasur parasysh se kontestimet e tilla jané té natyrés sé
grafologjisé dhe se pér tu argumentuar si shkelje duhet gé té keté ekspertizé profesionale pér
té identifikuar se a éshté pérdoré nga i njéjti person ngjyra dhe lapsi i njéjté né vénien e shenjés
né fletévotim. Ky pretendim i ngritur nga pala ankuese éshté i pa bazuar pasi g€, barra e provés
pér faktet té pretenduara bie pikérisht mbi palén ge ngrit pretendime té tilla. Roli i PZAP éshté
qé té béjé vlerésim administrativ pér té siguruar gé procedurat zgjedhore té respektohen, ndérsa
nuk ka autoriteti qé té vlerésoj né aspektin grafologjik shenjat e pérdorura né fletévotim.

Sipas Panelit, njé fletévotim konsiderohet i vlefshém nése cilado nga kéto shenja éshté
vendosur brenda katrorit té subjektit apo kandidatit, me réndési ka gené qé géllimi i votuesit té
jeté i qgarté, pérkatésisht éshté votuar konform nenit 16 té rregullores 12/24 gé rregullon
vlefshmériné e fletévotimit dhe votés ku neni 16 paragraf 2 shprehimisht parasheh se: “Vota
éshté e vlefshme, kur votohet vetém njé subjekt politik dhe kuptohet garté qéllimi i votuesit”.
Ndérsa sa i pérket pretendimit se éshté pérdorur lapsi i njéjté dhe dora e njéjté ky pretendim
ankimor mbetet vetém né nivel té supozimit dhe hipotezés, e po ashtu pér té njéjtin pretendim
nuk éshté bashkangjitur asnjé prové konkrete. Pérfundimisht, PZAP vleréson se pretendimet
né ankesé jané té pabazuara ngase parashtruesi i ankesés nuk ka ofruar prova pér t’i vértetuar
pretendimet ankimore, edhe pse barra e té provuarit bie mbi parashtruesin e ankesés, ndérsa
pretendimet e pérgjithshme e té pa mbéshtetura né prova relevante mbesin pretendime
hipotetike dhe nuk mund té vértetohen né kété proceduré. Nga té gjitha kéto arsye e duke u
bazuar né dispozitat e nenit 117 paragrafi 3, lidhur me nenin 118 paragrafi 1 té LZP-sé, PZAP
vendosi si né dispozitiv té kétij vendimi.

Gjykata Supreme e Kosovés, duke u nisur nga gjendja e tillé faktike dhe ligjore e
céshtjes, e pranon né térési si té drejté dhe té bazuar géndrimin juridik t& PZAP-it, si né
vendimin e tij, me té cilin e ka refuzuar si té pabazuar ankesén e datés 17.03.2025, té
parashtruar nga subjekti politik: Lévizja Vetévendosje (LVV), me seli né Prishting, lidhur me
shpalljen e rezultateve pérfundimtare pér Zgjedhjet e Pérgjithshme pér Kuvendin e Republikés
sé Kosoveés, té mbajtura mé daté 09.02.2025. Vendimi i PZAP éshté i qarté, i drejté, i
kuptueshém dhe pérmban arsye té mjaftueshme pér faktet vendimtare nga vértetohet se edhe e
drejta materiale éshté zbatuar drejté né kuptim té dispozitave ligjore nga neni 7 paragraf 4,
nenit 97 paragraf 1, nén-paragraf 1.1, 2 dhe 3, té Ligjit nr. 08/L-228 pér Zgjedhjet e
Pérgjithshme né Republikén e Kosovés, nenit 3 paragraf 3, 3.2, 3.3, 3.3.1, 3.3.2, 3.4 té
Rregullores nr.17/2024 pér Regjistrimin dhe Votimin Jashté Kosovés, nenit 18 té Rregullores
Zgjedhore nr.14/2024, Qendra e Numérimit dhe Rezultateve, nenit 16 té Rregullores
nr.12/2024 Votimi, Numérimi né Vendvotim dhe Menaxhimi i Vendvotimit si dhe Procedurat



Standarde té Veprimit pér Regjistrimin dhe Votimin Jashté Kosovés si dhe Vlerésimin e
Pakove me Fletévotime.

Pas shqyrtimit té shkresave té 1éndés, kolegji i késaj gjykate vlerésoj se pretendimet
kryesore té ankuesit i referohen: 1) manipulimit t¢ mundshém té votave, fillimisht me rastin e
regjistrimit me pérdorimin e té njéjtés email adresé nga persona té ndryshém, ii) shkeljeve té
procedurave té identifikimit dhe verifikimit té votuesve, pérkatésisht pérséritjes sé numrit unik
té regjistrimit pér aplikues té ndryshém, dhe mé té njéjtin numér kontaktues té telefonit iii)
manipulim i votés sé personit, i cili ka deklaruar se nuk ka votuar me posté, iv) dérgesave
postare dhe fletévotimeve, pérkatésisht shénjimeve té fletévotimeve, fotoprintimeve apo
fotokopjimeve té tyre, si: lapsit kimik dhe ngjyrés sé njéjté, zarfeve me ngjyré dhe pullés
postare té njéjté.

Pretendimet ankimore té lartcekura, té theksuar dhe elaboruara mé gjerésisht edhe né
ankeseé, kolegji i késaj gjykate i ka shqyrtuar me vémendje dhe kujdes té vecanté, megjithaté té
njéjtat i ka refuzuar si té pagéndrueshme dhe té pabazuara, pér faktin se pretendimet ankimore
té parashtruesit té ankesés nuk paragesin shkelje té dispozitave té lartcekura ligjore si dhe
ankuesi té njéjtat pretendime ankimore i ka parashtruar edhe prané PZAP-sé, me ¢’rast edhe
arsyetimi i tyre éshté konsumuar me vendimin e atakuar. Sipas vlerésimit té kolegjit té késaj
gjykate, pércaktuese pér ligjshmériné e vendimit té PZAP-sé, éshté fakti se ankuesi ka
parashtruar pretendime té paprovuara pér manipulimin e votave. Gjykata, nuk ka mundur gé
me asnjérén nga provat e ofruara nga ankuesi, té vértetojé pretendimet ankimore lidhur me
cenimin e té drejtés sé votimit, apo shkeljes sé nenit 6 dhe 7 t& LZP-sé, nenit 45 té Kushtetutés
sé Republikés sé Kosovés, si¢ thekson ankuesi né ankesén e tij. Ndérsa provat e parashtruara,
jané té pathemelta, sepse ¢cdo pretendim pér manipulimin e votave duhet té provohet né masé
té besueshme pér té krijuar bazé pér rinumérim, anulim apo pérséritje té rinumérimit, apo edhe
pér njé vendim tjetér, prandaj né kété rast kéto pretendime jané pa ndikim pér té vendosur
ndryshe. Provat e bashkéngjitura né ankesé, nuk provojné né ményré té besueshme
manipulimin e rezultatit té subjektit politik Lidhja demokratike e Kosovés (LDK) apo/dhe
kandidatéve té saj, dhe nuk pérbén shkak pér té urdhéruar anulimin e votimit me posté (gjithsej
18933 vota), pérséritjen e votimit me posté né térési apo té urdhéroj PZAP qgé té largoj nga lista
kandidatét e subjektit politik, me té dhénat personale si né ankesé.

Né pérmbledhje té argumenteve mbi pretendimet e tij, subjekti ankues ka arsyetuar se
PZAP, me vendimin kontestues nuk ka shqyrtuar pretendimet, provat dhe déshmité e ofruara
konform nenit 119 té LZP-sé, ku ka pretenduar se: PZAP nuk ka dhéné arsyetimin e nevojshém
lidhur me pretendimin e pérdorimit té email-it té njéjté nga persona té ndryshém pérgjaté
periudhés sé regjistrimit pér votim jashté Kosovés, e cila ka filluar mé daté 29 gusht 2024,
pérkatésisht para datés sé nxjerrjes sé Procedurave Standarde té Veprimit pér Regjistrimin dhe
Votimin Jashté Kosovés (miratuar mé 11 dhjetor 2024 nga KQZ), nga e cila daté ka filluar té
zbatohet kufizimi maksimal prej prej 4 (katér) kérkesa pér regjistrim nga e njéjta email adresé),
megjithaté kété pretendim kolegji i késaj gjykate e ka refuzuar né térési si té pathemelté dhe té
pagéndrueshém. Gjykata Supreme ka vlerésuar se, Komisioni Qendror i Zgjedhjeve - Divizioni
I Tekonologjisé Informative Zgjedhore, ka béré konfigurimet e nevojshme pér votuesit té cilét

jané regjistruar para datés sé miratimit té nxjerrjes sé Procedurave Standarde té Veprimit pér
Regjistrimin dhe Votimin Jashté Kosovés, té datés 11 dhjetor 2024, pérkatésisht ka béré
verifikimin e aplikues-ve té regjistruar, pérmes kontaktimit me telefon dhe sigurimit qé ata
posedojné déftesén e regjistrimit, si dhe pérputhshmérisé sé té dhénave té kérkuara pérgjaté
kontaktimit me telefon me té dhénat e regjistruara, dhe vetém pas sigurimit dhe verifikimit té
sakté té aplikuesit, Divizioni pér Shérbim Votues (DSHV) ka béré aprovimin e kérkesave apo
té njéjtat i ka anuluar.

Gjykata Supreme ka refuzuar edhe pretendimet lidhur me pérdorimin e numrit té njéjté
unik, ngase DSHV pasi ka vérejtur gabimin teknik, i ka verifikuar kéto té dhéna edhe me té
dhénat e tjera personale, dhe pas pérfundimit té periudhés sé regjistrimit, KQZ ka pranuar dhe
shqyrtuar kérkesat pér kundérshtimet administrative pér procesin e regjistrimit deri mé daté
29.12.2024, ndérsa mé daté 04.01.2025 ka certifikuar Listén e Pérfundimtare té VVotuesve pér
Zgjedhjet pér Kuvendin e Kosovés 2025, ndérsa pretendimet lidhur me pérdorimin e numrit té
njéjté té telefonit, drejté éshté konstatuar nga PZAP ngase njé kriter i tillé nuk éshté pércaktuar
as me rregulloret dhe as me procedurat e zbatueshme pér votuesit jashté Kosovés. Po ashtu,
lidhur me pretendimin ku thuhet shtetasi D.TH deklaron se nuk ka votuar, nga shkresat e 1éndés
shihet se KQZ né email adresén e tij, i ka dérguar déftesén e regjistrimit dhe fletévotimin me
udhézimet pér votim, nga té cilat ka rezultuar se i njéjti ka votuar dhe né zarf ka bashkangjitur
déftesén e regjistrimit té pranuar né email adresén e njéjté.

Si rrjedhojé, sipas vlerésimit té kolegjit té Gjykatés Supreme, nuk jané té bazuara dhe
té géndrueshme pretendimet ankimore lidhur me manipulimin e votave sipas dérgesave postare
apo fletévotimeve. Nga shkresat e 1€ndés, rezulton se KQZ ka béré vlerésimin e zarfeve me
fletévotime, prej té cilave 63,667 zarfe jané aprovuar pasi ka rezultuar se té njéjtat i kané
pérmbushur Kkriteret e pércaktuara né nenin 18 té Rregullores Zgjedhore 14/2024, Qendra e
Numérimit dhe Rezultateve, ku pércaktohet se: “4. Dérgesa postare me fletévotim éshté e
vlefshme, nése éshté individuale dhe éshté dérguar nga personi i cili figuron né listén e
votuesve jashté Kosovés dhe pérmban: 4.1. pullén dhe vulén postare té shtetit ku votuesi jeton;
4.2. zarfin e fshehtésisé; 4.3. déftesén e regjistrimit e cila gjenerohet nga platforma elektronike.
5. Né rast té mos pérmbushjes sé njérés nga kéto kritere té pércaktuara né paragrafin 4, zarfi
me fletévotim kosiderohet i pavlefshém dhe refuzohet. ” Ndérsa lidhur me pretendimet e ngritura
né lidhje me parregullsité e evidentuara mbi ményrén e plotésimit té fletévotimeve, formés sé
fletévotimeve, si dhe shénjimit té fletévotimeve, té cilat pretendime e véné né dyshim
autenticitetin e votimit individual dhe fshehtésiné e tij, Kolegji i késaj gjykate e ka refuzuar té
pabazuar ngase drejté éshté konstatuar se sipas nenit 16 té Rregullores Nr. 12/2024, pér
Votimin, Numérimin né€ Vendvotim dhe Menaxhimin e Vendvotimit”, ku pércaktohet se:. 2.
Vota éshté e vlefshme, kur votohet vetém njé subjekt politik dhe kuptohet garté géllimi i
votuesit ™.

Subjekti politik ankues, ka paraqitur gjithashtu pretendime lidhur me shkeljen e parimit
té integritetit té procesit zgjedhor, trendin e rritjes sé numrit té votave me posté pér kandidatét
e cekur si né ankesé gé ka ardhur si rezultat i votimit kolektiv, dhe gé kundérligjshém ka
mundésuar gé disa kandidaté nga radhét e subjektit politik LDK, té béhen deputet, si dhe

déshtimit t¢ PZAP pér té shqyrtuar pretendimet ankimore pérmes formimit té komisionit
hetimor apo/dhe nxjerrjes sé provés pérmes ekspertizés grafologjike, pér té vértetuar shkeljet
gé ka ngritur ankuesi, té cilat cenojné té drejtat kushtetuese dhe integritetin e njé procesi
zgjedhor té drejté dhe transparent. Megjithaté, kolegji i késaj gjykate ka shqyrtuar provat e
parashtruara nga subjekti ankues dhe ka arritur né pérfundimin se ato nuk jané té mjaftueshme
pér té konfirmuar manipulimin e votimit apo individét pérgjegjés pér ndonjé veprim té
jashtéligjshém gjaté regjistrimit té votuesve. Déshmité e ofruara, edhe pse sugjerojné
mundésiné e manipulimeve, nuk pérmbajné informacione té mjaftueshme dhe té garta gé¢ mund
té provojné se procesi i regjistrimit dhe i votimit pérmes postés, éshté i pérfshiré né veprimet
té kundérligjshme. Pérvec késaj, éshté vlerésim i késaj gjykate se nuk éshté né mandatin e
PZAP qé té formojé komision hetimor dhe té caktoj nxjerrjen e ekspertizés grafologjike pér
hetimin e shkeljeve té pretenduara nga ankuesi, té cilat mé shumé jané té natyrés penale, pasi
gé né rastin konkret kemi té béjmé me vlerésimin e integritetit té procesit zgjedhor, ndérsa
pretendimet e tilla pala ankuese eventualisht mund ti adresojé tek organet e ndjekjes penale.
Po ashtu, nuk éshté as né kompetencé té Gjykatés Supreme té nxjerr apo administrojé prova
sipas mjeteve té goditjes, pér arsye se kjo gjykaté vendos vetém né bazé té provave dhe
shkresave té Iéndés. Pérvec késaj, sipas vlerésimit té késaj gjykate, rregullat e regjistrimit jané
respektuar dhe procesi i verifikimit i KQZ-sé ka siguruar gé ¢do aplikim té jeté i ligjshém dhe
i bazuar né informacion té sakté, andaj né kéto kushte, kérkesa e subjektit politik ankues éshté
refuzuar.

Gjykata Supreme ka vlerésuar se, pérveg rregullave té vecanta pér procesin zgjedhor,
éshté e réndésishme té respektohen parimet kushtetuese dhe té drejtat e njeriut, pérfshiré té
drejtén e qytetaréve pér té votuar. Né kété kontekst, edhe pse ka pasur disa pretendime pér
shkelje té mundshme, nuk éshté provuar se procesi zgjedhor ka ndodhur né ményré té
paligjshme ose gé ka cenuar té drejtat e qytetaréve pér té ushtruar votén e tyre.

Né kété kontekst Gjykata Supreme e pranon né térési arsyetimin e dhéné nga PZAP,
lidhur me mungesén e provave pér té bazuar pretendimet e parashtruara dhe lidhur me
referencat ligjore pér bazén e refuzimit té ankimit té parashtruar né PZAP, né kété rast me
referencé né nenin 117 paragraf 3 dhe 118 paragraf 1 té LZP-sé

Nga gjendja si mé larté me pretendimet ankimore, me asnjé prové nuk ka vihet né
dyshim gjendja faktike e vértetuar si mé larté nga ana e organit, vendimi i té cilit éshté
kontestuar, andaj si té pa bazuara vlerésohen pretendimet e ankuesit né ankesé, pérkitazi me
vértetimin e gabuar dhe jo té ploté té gjendjes faktike.

Nga theksimet si mé larté dhe né bazé té nenit 118 paragraf 4, té Ligjit pér Zgjedhjet e
Pérgjithshme né Republikén e Kosovés, u vendos si né dispozitiv té kétij aktgjykimi.

GJYKATA SUPREME E KOSOVES - PRISHTINE
AA.nr.62/2025, mé daté 25.03.2025
Kryetar i kolegjit,
Ragip Namani



